
Mozzjoni għal riżoluzzjoni tal-Parlament Ewropew dwar it-tnedija urġenti ta' kampanji 
ta' komunikazzjoni mifruxa fuq stil Awstraljan immirati lejn il-komunitajiet tad-
dijaspora, il-pajjiżi ta' tranżitu u l-pajjiżi ta' oriġini biex jiskoraġġixxu l-migrazzjoni 
illegali u l-faċilitazzjoni ta' dħul klandestin ta' persuni

Il-Parlament Ewropew,

– wara li kkunsidra x-xejriet migratorji u l-avvenimenti kontinwi fil-fruntiera esterna tal-
UE mal-Belarussja,

– wara li kkunsidra d-dikjarazzjonijiet tal-Kummissarju Johansson li l-UE għandha 
"twissi lin-nies milli jmorru f'Minsk" sabiex jippruvaw jidħlu fl-UE illegalment,

– wara li kkunsidra l-kampanji mnedija mill-gvern tal-Polonja li jwissu kontra d-dħul 
illegali mill-fruntiera mal-Belarussja,

– wara li kkunsidra l-Artikolu 143 tar-Regoli ta' Proċedura tiegħu,

A. billi l-Awstralja għandha storja twila ta' kampanji effettivi biex tinforma u teduka lin-
nies dwar il-politika iebsa tal-gvern Awstraljan fil-ġlieda kontra l-faċilitazzjoni tad-dħul 
klandestin ta' persuni bil-baħar, filwaqt li tenfasizza r-realtajiet ta' vjaġġi perikolużi bil-
baħar, ir-riskji finanzjarji tal-involviment tal-faċilitaturi ta' dħul klandestin ta' persuni, 
il-qerq u l-gideb tagħhom, u l-konsegwenzi tal-migrazzjoni illegali bil-baħar lejn l-
Awstralja;

B. billi l-aħjar prattiki f'tali kampanji ta' deterrenza jinkludu messaġġi ċari u konċiżi ("No 
Way", "Zero Chance");

1. Jilqa' l-evalwazzjoni tal-kampanji attwali ta' informazzjoni u sensibilizzazzjoni tal-UE 
bil-għan li jintlaħqu l-ħtiġijiet tas-seklu 21;

2. Jistieden lill-Kummissjoni tniedi mingħajr dewmien kampanji ta' komunikazzjoni 
mifruxa fuq stil Awstraljan immirati lejn il-komunitajiet tad-dijaspora, il-pajjiżi ta' 
tranżitu u l-pajjiżi ta' oriġini sabiex tiskoraġġixxi l-migrazzjoni illegali u l-faċilitazzjoni 
ta' dħul klandestin ta' persuni.


